
O‘ZBEKISTON 
CHORVACHILIGIDAGI 
MUAMMOLAR VA ULARNING 
YECHIMI
Xudoyberdiyeva Marifat Umarovna
Samarqand davlat veterinariya meditsinasi, chorvachilik va 
biotexnologiyalar universiteti “Iqtisodiyot va buxgalteriya hisobi”
kafedrasi assistenti

Хamdamova Nasiba Ablokulovna
Samarqand davlat veterinariya meditsinasi, chorvachilik va 
biotexnologiyalar universiteti “Iqtisodiyot va buxgalteriya hisobi”
kafedrasi assistenti

Esirgapov Diyor Akramovich

Ulmasov Tohir Suvonqulovich
Samarqand davlat veterinariya meditsinasi, chorvachilik va biotexnologiyalar universiteti Iqtisodiyot ta’lim 
yo‘nalishi talabalari

Annotatsiуa: Maqolada O‘zbekiston chorvachilik sohasining holati, chorvachilik mahsulotlarini yetishtirish, chorvachilik-
dagi muammolar va ularning yechimi yoritilgan. Qishloq xo‘jaligi tarmog‘ida chorvachilikni rivojlantirish, chorva mahsulot-
larini yetishtirish, ularni qayta ishlash muhim muammolardan bo‘lib, hozirgi kunda keng e’tibor qaratilmoqda. Chorvachilik 
mahsulotlari aholi uchun zarur iste’mol mahsulotlari bo‘lganligi sababli ularning sifatini oshirish, bahosini arzonlashtirish 
va qulay tarzda iste’molchilarga yetkazish kabi yechimlarini topish lozim.Chorvachilik tarmog‘ini rivojlantirish borasida 
prezidentimiz tomonidan qarorlar ishlab chiqilmoqda.

Kalit so‘zlar: Chorvachilik mahsulotlari, chorva ozuqasi, yem-xashak, fermer xo‘jaligi, uy xo‘jaligi, chorva mollari, turmush 
darajasi, mahsulotlar, mahsuldorlik, chorvachilik tarmog‘i.
Abstraсt: The article describes the state of livestock sector of Uzbekistan, production of livestock products, problems in 
livestock breeding and their solutions. The development of animal husbandry, breeding of livestock products, and their 
processing are important problems in the agricultural sector, which are receiving wide attention today. Since livestock 
products are necessary consumer products for the population, it is necessary to find solutions such as increasing their 
quality, reducing their price, and conveniently delivering them to consumers. Decisions are being made by our president 
regarding the development of the livestock sector.

Keу words: Livestock products. Animal feed, fodder, farm, household, livestock.
Аннотация: В статье описано состояние животноводческой отросли Узбекистана, производство животноводческой 
продукции, проблемы в животноводстве и пути их решения. Развитие животноводства, выращивание продуктов 
животноводства и их переработка важные проблемы аграрного сектора, которым сегодня уделяется широкое вни-
мание. Поскольку продукция животноводства является необходимой потребительской продукцией для населения, 
необходимо найти такие решение, как повышение ее качества, снижение цены, удобство доставки потребителям. 
Решение принимаются нашим президентом по развитию животноводческой отрасли.

Ключевые слова: Продукция животноводства, корм для животных, фураж, ферма, домашнее хозяйство, домашний 
скот.

Chorvachilik iqtisodiyotning muhim tarmoqlaridan biridir. Chorvachilik mahsulotlari sanoat tarmoqlari korx-
onalari uchun asosiy xomashyo (go‘sht, sut, jun, teri kabilar) , aholi uchun zarur iste’mol mahsulotlaridir. Mam-
lakat aholi sonining ko‘payishi , daromadlarining ko‘payib, turmush darajasining yaxshilanishi, chorvachilik 
mahsulotlariga bo‘lgan talabning muntazam ravishda oshib borishiga olib kelmoqda. Chorvachilik mahsulotlari 
hajmini ko‘paytirish uchun chorva mollarining sonini , ularning mahsuldorligini oshirish, mahsulotlar sifatini yax-
shilash zarur.

Mamlakat Prezidenti va Hukumati chorvachilik mahsulotlarini ko‘paytirish bo‘yicha Qarorlar va Farmonlar 
qabul qilayapti ,tegishli choralarni ko‘rayapti. Bu borada Respublika Prezidenti Sh.Mirziyoyevning 2020-yil 
29-yanvardagi “Chorvachilik tarmog‘ini davlat tomonidan qo‘llab quvvatlashning qo‘shimcha chora-tadbirlari 
to‘g‘risida”gi, hamda 2021-yil 3-martdagi “Chorvachilik tarmoqlarini davlat tomonidan yanada qo‘llab-quvvat-
lashga doir qo‘shimcha chora tadbirlar to‘g‘risida”gi qarorlari muhim ahamiyatga ega bo‘ldi. Bu qarorlarga 
asosan qora mollar naslini yaxshilash maqsadida chet davlatlardan go‘sht yo‘nalishidagi “Gereford”, “Sharole” 
kabi, sut yo‘nalishidagi “ Djersey”, “Shvit” kabi zotli mollar olib kelindi, chorva ozuqasini ko‘paytirish, chorvachilik 
bilan shug‘ullanuvchi sub’yektlarga davlat budjetidan subsidiya mablag‘lari ajratildi. Ko‘rilgan chora tadbirlar 
mamlakatimizda chorvachilik mahsulotlarining ko‘payishiga olib kelmoqda. Chorvachilik tarmog‘ining umumiy 
mahsulotlari ko‘paymoqda. Go‘sht (tirik vaznda) 2018-yilgi 2430,5 ming tonnadan 2022-yilga kelib, 2726,0 ming 
tonnaga (112,2 foizga ko‘paygan), sut ushbu davrda 10466,4 ming tonnadan, 11629,4 ming tonnaga (111,2 
foizga ko‘paygan), jun 2018-yildagi 34,6 ming tonnadan, 37,3 ming tonnaga (107,8 foizga kopaygan), ushbu 
davrda baliqchilik yetishtirishga ko‘proq e’tibor berilganligi sababli, baliq yetishtirish 131,3 foizga ko‘payib, 
2020-yilda 177,4 ming tonnaga yetgan. 

Statistik ma’lumotlarga ko‘ra, chorvachilik mahsulotlarining asosiy qismi (2022-yilda 90,2 foiz) dehqon va 
uy xo‘jaliklari tomonidan yetishtiriladi. Qora mollarning 91.8 foizi aholi xonadonlariga, faqatgina 8,2 foizi fermer 
xo‘jaliklari hissasiga to‘g‘ri keladi. Chorvalarning sonini ko‘paytirish, mahsuldorligini oshirishda muammolar 
mavjud. Bu muammolar chorva mollarining tabiiy ko‘payishi, mahsuldor zotlilarni ko‘paytirish, yem xashakning 
qimmatligi va yetishmasligi bilan bir vaqtda, tabiatning qanday kelishiga ham bog‘liq. 2017-yilda Qashqadaryo 
Surxandaryo hududlariga bahorda vaqtida yomg‘ir yog‘maganligi sababli, dashtlarda o‘t-o'lanlar o‘smadi. Nati-
jada bu hududlardagi chorva jiddiy zarar ko‘rdi. Chorva mollari o‘tlarni oxirigacha yeyishga harakat qilib, tuproq 
va qumlarni qo‘shib yeyishga to‘g‘ri kelgan, natijada chorva mollarining (qo‘y va echkilar) oshqozonida tuproq 
va qum to‘planib, ularning bir qismi o‘lib qolgan. Qolganlarini suvli Jizzax va Sirdaryo viloyat hududlariga olib 
borib, saqlab qolishdi. Dashtlarda yantoq hosili yildan yilga siyraklashib, kamayib bormoqda. Sababi chorva 
mollari yantoqni yoshligida yeyishdan tashqari, aholi ham ularning urug‘lari yetishmasdan o‘rib, yanchib hashak 
o‘rnida foydalanmoqda. Shuning uchun ham suvga chidamli yantoq, izen, teresken, shuvoq, saksovul, beda 
kabi o‘simliklarni ko‘paytirish zarur. Buning uchun bu o‘simliklarning urug‘ini yetishtiruvchi maxsus xo‘jaliklar 
tashkil etish lozim. Bu o‘simliklar urug‘ini Baxmal, Bo‘stonliq, Dehqonobod, Zomin, Qo‘shrabot kabi tuman 
dashtlariga, Navoiy viloyati, Qoraqalpog‘iston Respublikasi cho‘llariga sharoiti mos kelgan davrda (ayniqsa 
yomg‘irdan oldin) sepish kerak. Sepishga texnika va samolyotlarni jalb qilish mumkin bo‘ladi. 

Chorvachilikka ayrim hududlar ixtisoslashtirilgan. Qorako‘l qo‘ylar, tuyalar asosan Navoiy, Buxoro viloyat-
lari va Qoraqalpog‘iston Respublikasi cho‘llarida boqiladi. Chorvachilik mahsulotlarining katta qismi Samar-
qand, Qashqadaryo, Toshkent, Buxoro viloyatlarida yetishtiriladi. Tabiiy sharoitlarni hisobga olgan holda ixtisos
lashgan chorvachilik komplekslarini ko‘paytirish zarur. Ularga yetarli darajada yer maydoni ajratilib, yem-xashak 
yetishtirish imkoniyatini yaratish lozim bo‘ladi. Buning uchun viloyat markazlarida, chorva bilan shug‘ullanuvchi 
yirik tumanlarda mutaxassislardan ( biolog, veterinar, zaotexnik, agronom kabilar) iborat ilmiy-amaliy markazlar, 
tumanlarda veterinariya xizmatlarini ko‘rsatuvchi servislar tashkil etish lozimdir. 

Paxta va g‘alla ekiladigan maydonlarda almashlab ekishni tashkil etib, beda, makkajo‘xori kabi ekinlarni 
ekib chorva ozuqasini ko‘paytirish kerak. Quyonning juda tez ko‘payishini hisobga olib, hamda uning go‘shti 
parhezbop ekanligini inobatga olib, joylarda quyonchilik bilan shug‘ullanuvchi xo‘jaliklar, oilalarni ko‘paytirish, 
quyon go‘shti xususiyatlarini targ‘ib qilishni kuchaytirish lozim. Asosiy maqsad aholining o‘sib borayotgan chor-
vachilik mahsulotlari bilan ta’minlash va sifatini yaxshilashdan iborat.

